
Tá foghlaim teangacha iasachta faoi bhláth i nGaelscoil de hÍde, áit a bhfuil bunús láidir i 
nGaeilge ina thúsphointe do na páistí le hiniúchadh a dhéanamh ar theangacha nua go 
muiníneach agus lán fiosrachta. 
	 Mar chuid de Sheachtain na Gaeilge, thug ionadaithe ó TIBÉ/Languages Connect cuairt 
ar an scoil i gCo. Ros Comáin, ceann de na Gaelscoileanna ina bhfuil Cuir Fáilte Roimh 
Theangacha/CFRT i bhfeidhm. Chonaic siad an tslí a ndéantar saibhriú ar an nGaeilge 
agus ar nuatheangacha iasachta araon, sa chur chuige comhtháite dírithe ar pháistí. 

Sa scoil seo, déanann páistí nasc idir 
teangacha, rud a neartaíonn litearthacht, 
feasacht ar mheititheangeolaíocht, agus 
tuiscint chultúrtha. Léirigh na múinteoirí 
an tslí a gcuireann Gaeilge agus 
nuatheangacha iasachta lena chéile agus 
an tslí a neartaíonn siad a chéile ar fud an 
churaclaim. 

Roinneann TIBÉ/Languages 

Connect na príomhléargais a fuair 
siad ón gcuairt ar Ghaelscoil de hÍde. 
Labhair siad leis an múinteoir Amy 
Coffey atá ag múineadh an modúil 
CFRT, agus lena cuid páistí i rang a 
cúig, mar aon le múinteoirí ranga eile 
Stephanie Ní Hoileabard and Laoise 
Nic an Rí, agus leis an bpríomhoide Orla 
Ní Chuinneagáin.

Teangacha a chomhtháthú trasna an 
churaclaim

I nGaelscoil de hÍde, is uirlisí cumarsáide 
agus foghlama iad teangacha, seachas 
ábhair aonair. Sa chur chuige seo, tógtar 
ar litearthacht, ar thras-scileanna agus ar 
fheasacht chultúrtha, rud a léiríonn gur 
féidir teangacha a chomhtháthú, gan iad 
a bheith ina ‘n-ualach breis’. 

Agus sinn ag breathnú ar rang 
Gearmáinise á mhúineadh ag Amy, ba léir 
an tslí ar féidir rang CFRT a chomhtháthú 
le hábhair eile, ag cur le litearthacht 
agus ag tógáil ar thras-scileanna, mar a 
dhéantar i scoileanna eile.

Mhínigh Amy, “tarlaíonn comhtháthú 
go nádúrtha i rith an lae scoile.” I gcás 

ábhair éagsúla, amhail ceol, corpoideachas, 
mata agus ealaín bíonn siad fite fuaite 
ina chéile le teangacha, agus straitéisí 
mealltacha in úsáid dírithe ar an bpáiste, 
san áireamh anseo atá áiseanna ar nós 
balla focal ‘Teaghlach Simpson’. Thosaigh 
an rang le hamhrán i nGearmáinis, ansin 
lean sé ar aghaidh le gníomhaíochtaí 
fisiciúla agus cluichí idirghníomhacha. 
Chríochnaigh an rang le tasc cruthaitheach 
inar dhear na páistí póstaeir ar a raibh 
Gearmáinis, Gaeilge, Béarla, Mata agus 
Ealaín. I rith an ranga ar fad, neartaíodh 
an léitheoireacht, an scríbhneoireacht, an 
éisteacht agus an labhairt -rud a léiríonn an 
tslí a gcuireann cuir chuige ilteangacha le 
forbairt na litearthachta i ngach teanga atá 
á bhfoghlaim. 

Ó bheannachtaí Fraincise san ealaín 
go hamhráin dhátheangacha sa 
chorpoideachas, tá foghlaim teanga fite 
fuaite sa churaclam agus sa lá scoile, 
rud a choinníonn aird na bpáistí agus 
a neartaíonn a gcuid scileanna. Thug 
Stephanie faoi deara, “Tá sé níos éasca 
teangacha iasachta a aithint mar chuid 
nádúrtha den churaclam le cuidiú CFRT.”

Scileanna á bhforbairt don todhchaí: 
Feasacht mheititheangeolaíoch

Mhínigh an príomhoide, Orla Ní 
Chuinneagáin, “Ó tharla go bhfuil Gaeilge 
ag na páistí, tá siad réidh teanga eile a 
fhoghlaim”. Cuidíonn an bunús seo le 
páistí focail nua a oibriú amach, patrúin 
a aithint, agus a gcuid scileanna liteartha 
a neartú. Léirítear gur féidir teangacha 
breise a fhoghlaim go rathúil taobh 
istigh den chur chuige tumoideachais, i 
dtimpeallacht teanga aonchineálach. 

Luaigh Laoise go spreagtar páistí 
le “naisc a dhéanamh idir teangacha” 
trí ghlacadh le cur chuige ilteangach.  
Spreagtar páistí le naisc a dhéanamh 
trí stór focal a chur i gcomparáid agus 
trí fhoirmiú focal agus patrún in ord na 
bhfocal in abairtí a aithint. Dúirt páiste 
amháin, “Nuair atá teanga amháin ar 
eolas agat, bíonn sé níos éasca ceann 
eile a fhoghlaim mar tuigeann tú an tslí a 
n-oibríonn teangacha.”

Díríonn sé seo aird ar fhorbairt na 
feasachta meititheangeolaíche, áit a 
n-aithníonn páistí patrúin teanga, áit a 
dtógann siad scileanna tuisceana agus áit 
a bhfaigheann siad muinín as a gcumas 
teanga. Thacaigh áiseanna CFRT, dála an 
pas teanga, le plé ar naisc theanga agus ar 
fhéiniúlacht páistí.

Muinín a spreagadh agus saoránaigh 
dhomhanda á nullmhú

Sa chuairt ar Ghaelscoil de hÍde ba léir go 
raibh fonn láidir ar na páistí teangacha 

a fhoghlaim, go raibh an timpeallacht 
ionchuimsitheach, agus gur spreag sí 
muinín. Féachann na páistí ar fhoghlaim 
teangacha mar dheis spreagúil, ní mar 
thasc scanrúil. “Tá sé spraíúil,” a dúirt 
páiste amháin i rang a cúig. I gcás 
gníomhaíochtaí dála ‘Blaiseadh na 
Gearmáine’ gníomhaíocht mhaidne ar 
thacaigh CFRT leis, luaigh páiste eile 
go raibh seans ag na páistí iad féin a 
thumadh san eispéireas áit a ndearna siad 
iniúchadh ar chultúr agus ar chuisine na 
Gearmáine, mar aon leis an teanga.

De bharr sholúbthacht CFRT, bíonn 
deis ag na páistí bogadh ar a luas féin, 
ag caitheamh súil siar ar choincheapa 
agus ag tógáil ar eolas a bhí acu cheana. 
“Níl teorainn leis na naisc ... an t-aon 
teorainn ná ár samhlaíocht,” arsa Laoise, 
rud a tharraingíonn aird ar an tslí ar féidir 
teangacha a chomhtháthú sa churaclam. 

Tá níos mó i gceist le foghlaim teanga 
ná stór focal amháin i nGaelscoil de hÍde. 
Forbraítear na príomh-thras-scileanna 
amhail cumarsáid, réiteach fadhbanna, 
agus comhoibriú. Tá sé tugtha faoi deara 
ag múinteoirí go spreagann an cur chuige 
ilteangacha páistí chun smaoineamh go 
solúbtha, chun naisc a dhéanamh idir 
teangacha. 

Ullmhaíonn sé seo na páistí chun 
feidhmiú mar shaoránaigh dhomhanda. 
“B’fhéidir gurb é an Béarla teanga an 
gheilleagair dhomhanda, ach osclaítear 
doirse le teangacha eile ... agus do pháistí 
bunscoile, osclaítear a n-intinn,” arsa 
an príomhoide Orla. Feiceann na páistí 
cultúir éagsúla, agus forbraíonn siad 
tuiscint níos doimhne ar cheisteanna 
domhanda. 

Tá an scoil rannpháirteach i 
dtionscadail ríomhnasctha, agus í ag 
comhoibriú le scoileanna ar fud na 
hEorpa, rud a chuireann le saibhriú 
fheasacht na bpáistí ar chultúr agus a 
thugann feidhmeanna praiticiúla dá gcuid 
scileanna teanga. 

Inspioráid ó thuras foghlama teanga 
de chuid Ghaelscoil de hÍde

Léiríonn eispéireas Ghaelscoil de hÍde an 

tionchar cumhachtach a bhíonn ag cur 
chuige comhtháite ilteangach ar theagasc 
agus ar fhoghlaim sa rang bunscoile. Tríd 
an scéim Cuir Fáilte Roimh Theangacha, 
léirigh an scoil go gcuireann Gaeilge 
agus nuatheangacha iasachta lena chéile 
agus go neartaíonn siad a chéile, rud a 
chuireann le litearthacht, ag tógáil ar 
mhuinín agus ag leathnú thuiscint na 
bpáistí ar an domhan.

Tá forbairt ghairmiúil leanúnach 
riachtanach maidir le rath CFRT a 
choinneáil, agus bhain na múinteoirí a 
mhúineann an modúl úsáid as an oiliúint 
agus as na háiseanna atá curtha ar fáil 
ag TIBÉ/Languages Connect. Tá cúrsaí 
uasoiliúna, a bhfuil maoiniú iomlán 
acu, ar fáil ar fud na tíre do mhúinteoirí 
bunscoile cláraithe, trí TIBÉ/Languages 
Connect. Cuireann na cúrsaí sin ar chumas 
oideachasóirí a gcumas i dteangacha 
iasachta afheabhsú mar ullmhúchán le 
haghaidh na Sonraíochta Teanga.

Is cuid bhríomhar de shaol na scoile i 
nGaelscoil de hÍde í foghlaim teangacha 
mar gheall ar na múinteoirí díograiseacha, 
na páistí a bhfuil suim acu inti, agus na 
teaghlaigh a thugann tacaíocht dóibh. 
Spreagtar fiosracht, cruthaitheacht 
agus feasacht dhomhanda sna páistí. Is 
sampla inspioráideach í an scoil de na 
féidearthachtaí a chruthaítear nuair a 
léirítear meas ar theangacha mar uirlisí 
nasctha, iomchuimsitheachta agus 
foghlaim fad saoil. 

Maoinithe ag an Roinn Oideachais agus Óige, 
tacaíonn TIBÉ/Languages Connect le hoideachas 
teangacha iasachta in Éirinn ag leibhéal na 
bunscolaíochta agus na hiar-bhunscolaíochta. 
Trí straitéis Languages Connect, oibríonn TIBÉ/
Languages Connect chun 
deiseanna foghlama 
teanga a fheabhsú, a 
leathnú agus a éagsúlú.

Is cuid bhríomhar de shaol 
na scoile i nGaelscoil de 
hÍde í foghlaim teangacha 
mar gheall ar na múinteoirí 
díograiseacha, na páistí a 
bhfuil suim acu inti, agus 
na teaghlaigh a thugann 
tacaíocht dóibh. 

